
toleréiere keen Onrecht!™, sot en. A wa mir faerdeg
sinn, dann erlaabt de Stat sech ni méi dat dote mat
engem Bierger ze maachen hei am ganze Land, wat e
mat eis gemaach huet."

Dat sinn d'Wierder vun deene Leit, déi hunn dat aus
Iwwerzeegung gemaach, well se einfach vun Ufank u
géint deen Tracé waren, well se eben do dee Réimerwee
hunn - zu deem de Mann och nach eng perséinlech
Attache huet - a well se kee Problem hatte fir dem Stat
op dar anerer Variant Terrain ze ginn.

Déi Famill ass och net op d'Geld aus, well se huet
souguer der Gemeng Fréiseng zweemol Terraine fir
naischt geschenkt. Also et ass net eng Saach vum Geld,
et ass eng Saach vum Prinzip.

Duerfir wollt ech dat hei soen, datt een net kann Emmer
némmen an der offentlecher Diskussioun op déi Leit
klappen. Déi Leit hunn dat gemaach, wat an engem
Rechtsstat dat normaalst ass, an duerfir soll een dat och
hei op déser Plaz soen.

Ech géif awer och en Appel un d'Famill Linster vun hei
aus maachen.

M. Jos Scheuer (LSAP).- Wien huet dat da gesot? Wie
mécht dat dann?

M. Gast Gibéryen (ADR).- Ech hu jo net vun lech
geschwat, Har Scheuer, ech hu gesot an der
Offentlechkeet. Well ech gi ganz vill drop ugeschwat
dobaussen, datt d'Leit mech froen: Ma wat sinn dat der
dann? A wat geet déi dann un? An dann détt an dann
dat.

(Interruption)

Ech hunn dat jo och net gesot, ech hu gesot an der
Offentlechkeet.

(Interruptions)

Ech géif och hei en Appel un déi Leit maachen, datt se,
trotzdeem se dar doter Meenung sinn, musse wéssen,
datt nach ni een de Stat esou virgefouert huet, wéi dat
hinnen hei gegléckt ass. Dat hei si jo keng Peanuts vun
deene mer schwétzen. Hei schwétze mer vun enger
Autobunn vun esouvill Kilometer, engem Projet vun
iwwer néng Milliarden. Et ass deene Leit gegléckt, datt
haut d'Parlament hei eng zweete Kéier muss doriwwer
debattéieren an et weess nach keen, wéi et ausgeet.

Mir mussen hei e neit Gesetz sttmmen. Et ass eng
immens Blamage fir de Létzebuerger Stat, wat mer haut
hei musse maachen. An dat misst och deene Leit,
mengen ech, an hirem Rechtssénngefill Satisfactioun
ginn, an duerfir géif ech och en Appel un se maachen,
am Interesse vun der Allgemengheet, elo awer zum
Schluss no engem Accord ze sichen, fir datt déi
Autobunn kann integral a fristgerecht faerdeggebaut
ginn.

Vun all deem wat ech gesot hunn an opgrond vun eisem
Vote, dee mer viru fénnef Joer geholl hunn, ass et och
selbstverstéandlech, datt mer haut désem Projet net
waéerten zoustémmen.

Une voix.- Trés bien.

M. le Président.- ler mer weiderfueren, kritt den Har
Minister Henri Grethen d'Wuert fir den Dépét vun
engem Projet de loi.

3. Dépbt d'un projet de loi
M. Henri Grethen, Ministre de [|'Economie.- Har

President, ech si vum Grand-Duc autoriséiert, fir a
sengem Numm de

- Projet de loi 4861 a) relative aux actions en cessation
en matiere de protection des intéréts collectifs des
consommateurs b) concernant I'agrément des
organisations protectrices des consommateurs c)
portant modification de certaines autres dispositions
légales

ze déposéieren.

M. le Président.- D'Chamber hélt Akt vum Dépdt vum
Projet de loi, deen un déi entspriechend Kommissioun
weidergeleet gétt.

Mir fuere weider mat eisem Ordre du jour. Als ndchste
Riedner ass den Har Camille Gira agedroen. Den Har
Gira huet d'Wuert.

4. Projet de loi 4797 relative a la
construction d'une liaison routiére
avec la Sarre (Suite)

Discussion générale (Suite)

M. Camille Gira (DEI GRENG).- Har President, Dir
Dammen an Dir Héaren, dat wat hei am Kontext
Saarstrooss haut geschitt, ass e politische Skandal an e
juristescht Abenteuer.

Ech fannen et skandaléis, wann eng Regierung trotz
verluerene Prozesser, trotz Warnunge vun der EU-
Kommissioun, trotz staarke Bedenke vum Statsrot,
nawell mam Kapp duerch d'Mauer wéll, a fir de Bau vun
enger Strooss Prozeduren ausser Kraaft setzt, un déi all
normale Ménsch sech an deem Land hei muss halen.

Ech fannen et abenteuerlech, wann dés Regierung an
dés Majoritéit sech dem grousse Risiko aussetzt,
eventuell eng Kéier en drétt Gesetz fir d'Saarstrooss
missen ze stémmen.

Har President, ech explizéiere mech. Et ass scho gesot
ginn, et ass scho fir unzefdnke keen alldeegleche
Phenomeen, fir deeselwechte Projet zwee Gesetzer
missen ze maachen. De Schlamassel hu mer, an et ass
net den éischte Schlamassel a sécherlech och nach net
dee leschten, deen hu mer, wéi kéint et anescht sinn,



